
Post spezialisà per la promoziun da la sanadad, Hofgraben 5, 7001 Cuira www.gr.ch/gf 
081 257 64 00, gf@san.gr.ch  
 

Integraziun dal register online sin paginas 
d'internet 
 

Plivalur per persunas che tschertgan agid 
 
Cun il register online «findhelp.gr.ch» chattan persunas che tschertgan agid en ils secturs da 
la sanadad e dals fatgs socials svelt e simpel purschidas da cussegliaziun e da sustegn sco er 
posts cumpetents en il chantun Grischun. L'endataziun da chavazzins e la restricziun tenor il 
lieu da domicil pussibiliteschan da tschertgar purschidas sistematicamain tenor l'accessibladad. 
La funcziun da tschertga è concepida uschia, che las purschidas en la proxima vischinanza 
e betg las purschidras ed ils purschiders stattan en il center dals resultats d'ina tschertga. La 
glista individuala dals resultats u ina tscherna da quella po vegnir stampada u tramessa per link. 
 
«findhelp.gr.ch» è concepì uschia, che la mascra da tschertga incl. ils resultats da tschertga (en 
furma d'in widget cun agid d'in iFrame) pon vegnir integrads sin differentas paginas d'internet. 
Las datas vegnan però arcunadas e tgiradas en in lieu central. 
 

 
 
 
Qualitad da las datas 
 
In register online ha mo success, sche las datas èn relevantas, actualas e correctas. Sco 
purtaders dal project chantunal èn l'Uffizi da sanadad e l'Uffizi dal servetsch social 
responsabels cuminaivlamain per la schelta e per l'administraziun centrala da las unitads da 
datas dal register online. Las datas vegnan controlladas mintga mez onn tras las purschidras 
ed ils purschiders da las offertas registradas. Quai na chaschuna nagina lavur e nagins 
custs per la tgira da las datas a las vischnancas resp. a las organisaziuns che han 
integrà «findhelp.gr.ch». 
 
 
Custs minimals per integrar il widget 
 
Las vischnancas resp. las organisaziuns che vulan integrar «findhelp.gr.ch» sin lur pagina 
d'internet surpiglian mo la lavur da persunal da l'atgna webmaster u da l'agen webmaster per 
integrar il widget. Sche la pagina d'internet correspundenta sa basa sin tecnologias da standard 
actualas ed usitadas, è l'integraziun dal tool pussaivla senza problems e senza gronda lavur. 

Illustraziun: Widget cun la mascra da 
tschertga «findhelp.gr.ch» 



 2/3 

 
 
 
Tut ils ulteriurs custs (tranter auter la creaziun dal widget, custs da licenza) vegnan surpigliads 
dal chantun Grischun. 
 
Process d'integraziun 
 
1. L'integradra dal widget (vischnanca resp. organisaziun) furnescha las suandantas 

infurmaziuns: 
 URL da la pagina, nua ch'il widget vegn integrà (https://www.....) 
 code da colur da la pagina d'internet (p.ex. #ef0022), per che la colur dal widget possia 

vegnir adattada 
 sche quai è raschunaivel, criteris geografics u tematics per restrenscher ils resultats da 

la tschertga (p.ex. duain vegnir mussads mo resultats da la regiun da sanadad Surselva) 
 
2. L'Uffizi da sanadad lascha preparar il widget tras il partenari dal project Ostschweizer 

Forum für Psychische Gesundheit (OFPG). Il OFPG generescha in code individual per 
integrar il widget sin la pagina d'internet e trametta il iFrame correspundent a la webmaster 
u al webmaster resp. a la persuna responsabla per las paginas d'internet da la vischnanca 
resp. da l'organisaziun. 

 
3. La webmaster u il webmaster da la pagina d'internet po ussa integrar il iFrame (integraziun 

directamain en il code da funtauna u per element HTML). 
 

 
Exempel d'integraziun sin la pagina d'internet da la Baselgia evangelica refurmada dal 
Grischun 
 

 
 
Voss contact: 
Team da project per il register online «findhelp.gr.ch»  
+41 81 257 64 00, find-help@san.gr.ch 

https://gr-ref.ch/service-kontakte/find-help-gr

Cun il sustegn da 
 

 

Partenaris 
 

 

 

 
 


